
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ԴԵԿՏԵՄԲԵՐԻ 15-Ի N 2296-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

1. Իրավական ակտի ընդունման անհրաժեշտությունը
Նախագծի ընդունումը պայմանավորված է Բնապահպանության և ընդերքի պետական տեսուչի կողմից ֆիզիկական ուժի, հատուկ միջոցների և առաջին բուժօգնություն ցուցաբերելու հմտություն ձեռք բերելու հատուկ պատրաստության դասընթացների գործընթացի կազմակերպման արդյունավետությունը բարձրացնելու անհրաժեշտությամբ:

1. Ընթացիկ իրավիճակը և խնդիրները. 
ՀՀ վարչապետի 2018 թվականի հունիսի 11-ի N 733-Լ որոշման համաձայն՝ ՀՀ բնապահպանության նախարարության բնապահպանության և ընդերքի տեսչական մարմինը դադարել է գործել որպես վերոհիշյալ նախարարության առանձին ստորաբաժանում և վերակազմավորվել է ՀՀ բնապահպանության և ընդերքի տեսչական մարմնի (այսուհետ՝ Տեսչական մարմին):
Միաժամանակ, Հայաստանի Հանրապետության կառավարության 2005 թվականի դեկտեմբերի 15-ի N 2296-Ն որոշման հավելվածի 2-րդ և 3-րդ կետերի համաձայն՝  Տեսչական մարմնի բնապահպանական պետական տեսուչների համար հատուկ պատրաստության դասընթացները կազմակերպվում են համաձայն ՀՀ բնապահպանության (Շրջակա միջավայրի) նախարարի և ՀՀ ոստիկանության պետի համատեղ հաստատված ուսումնական տարեկան ծրագրերի, իսկ հատուկ պատրաստության դասընթացներին բնապահպանության և ընդերքի պետական տեսուչները մասնակցում են ՀՀ բնապահպանության (Շրջակա միջավայրի)   նախարարի կողմից հաստատված ցանկով:
Հաշվի առնելով այն հանգամանքը, որ ՀՀ վարչապետի 2018 թվականի հունիսի 11-ի N 733-Լ որոշման համաձայն՝ Տեսչական մարմինը այլևս չի հանդիսանում ՀՀ բնապահպանության (Շրջակա միջավայրի) նախարարության կազմում գործող  ստորաբաժանում և Տեսչական մարմնի անձնակազմի մասնագիտական գիտելիքների և աշխատանքային ունակությունների կատարելագործման նպատակով վերապատրաստման գործընթացների իրականացման և  վերապատրաստման մասնակցող աշխատակիցների ցաների կազմման հետ կապված գործընթացները համակարգելու համար բոլոր անհրաժեշտ միջոցները և տեղեկատվությունը ներկայումս տնօրինվում են Տեսչական մարմնի կողմից՝ գործընթացը առավել արդյունավետ կազմակերպելու տեսանկյունից անհրաժեշտ է 2005 թվականի դեկտեմբերի 15-ի N 2296-Ն որոշմամբ սահմանված ՀՀ բնապահպանության (Շրջակա միջավայրի)   նախարարի կողմից իրականացվող գործառույթները վերապահել Տեսչական մարմնի ղեկավարին:

3. Կարգավորման նպատակը և բնույթը.
Նախագծի նպատակն է՝ ապահովել Տեսչական մարմնի բնապահպանական պետական տեսուչների շարունակական կատարելագործումը և Տեսչական մարմնի աշխատանքների իրականացման արդյունավետության բարձրացումը։ 

4. Ակնկալվող արդյունքը. 
Նախագծի ընդունման արդյունքում կապահովվի մի շարք իրավական ակտերի միջև ներդաշնակումը:

5. Նախագծի մշակման գործընթացում ներգրավված ինստիտուտները և անձինք.
      Նորմատիվ իրավական ակտի նախագիծը մշակվել է Տեսչական մարմինների աշխատանքների համակարգման գրասենյակի և Բնապահպանության և ընդերքի տեսչական մարմնի կողմից համատեղ:

6. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
 Նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախuերի և եկամուտների ավելացում կամ նվազեցում չի նախատեսվում:

